ՏԵՂԵԿԱՆՔ – ՀԻՄՆԱՎՈՐՈՒՄ
Համաձայն թիվ 41 ընտրատարածքային հանձնաժողովի 2008 թվականի հոկտեմբերի 24-ի թիվ 35-Ա որոշման` ՀՀ Տավուշի մարզի Իջևանի քաղաքային համայնքի ավագանու օրենքով սահմանված 15 անդամներից փաստացի ընտրվել են 13-ը։
Համայնքի ավագանու 13 անդամներից 5-ի՝ էդգար Ասլանյանի, Վարդան Օրդինյանի, Վարդան Ղալումյանի, Արտակ Խաչատրյանի և Վահե Ղալումյանի լիազորությունները, համաձայն «Տեղական ինքնակառավարման մասին» ՀՀ օրենքի 21-րդ հոդվածի դրույթների, վաղաժամկետ դադարեցվել են՝ մեկ տարվա ընթացքում ավագանու նիստերի ավելի քան կեսից անհարգելի բացակայելու պատճառով։  

Համայնքի ավագանու անդամներ Սուրեն Մանուկյանը, Մհեր Մելիքսեթյանը և Գրիգոր Դանիելյանը դիմումներ են ներկայացրել ավագանու անդամի իրենց լիազորություններից հրաժարվելու մասին։
Հիմք ընդունելով ՀՀ արդարադատության նախարարության պարզաբանումը, ըստ որի՝ «Տեղական ինքնակառավարման մասին» ՀՀ օրենքի 21-րդ հոդվածով սահմանված՝ ավագանու անդամի լիազորությունների վաղաժամկետ դադարման հիմքերի առկայության դեպքում, ավագանու լիազորությունները դադարեցնելու նպատակով ավագանու նիստ անցկացնելու անհնարինության դեպքում` ավագանու անդամի լիազորությունները պետք է դադարած համարվեն օրենքի ուժով, առանց նիստ անցկացնելու` Սուրեն Մանուկյանի, Մհեր Մելիքսեթյանի և Գրիգոր Դանիելյւսնի ավագանու անդամության լիազորությունները համարվել են վաղաժամկետ դադարեցված։ 

Հաշվի առնելով այն, որ համայնքի ավագանու անդամների լիազորությունների դադարեցման հետևանքով անհնարին է դարձել համայնքի ավագանու հետագա նիստերի անցկացումը` ս.թ. մարտի 31-ին, ղեկավարվելով «Տեղական ինքնակառավարման մասին» ՀՀ օրենքի 22-րդ հոդվածի պահանջով` կազմվել է ավագանու լիազորությունների վաղաժամկետ դադարեցման վերաբերյալ արձանագրություն, որը ստորագրել է համայնքի ղեկավարը:
Այդ արձանագրությունը ՀՀ Տավուշի մարզպետի միջոցով ներկայացվել է ՀՀ տրածքային կառավարման նախարարություն:
«Հայաստանի Հանրապետության Տավուշի մարզի Իջևանի քաղաքային համայնքի ավագանու անդամների արտահերթ ընտրություն նշանակելու, անցկացնելու և ընտրության նախապատրաստման և անցկացման ծախսերը ֆինանսավորելու մասին» ՀՀ կառավարության որոշման ընդունումը պայմանավորված է վերոնշյալ հանգամանքներով։
